
Имрӯз дар толори Қасри фарҳанги ноҳия Маҷлиси фаъолони ноҳияи Тоҷикобод оид ба рушди
иҷтимоӣ-иқтисодии ноҳия дар соли 2025 ва вазифаҳо барои соли 2026 бо иштироки
намояндаи Ҳукумати Ҷумҳурии Тоҷикистон-Раиси Кумитаи забон ва истилоҳоти назди
Ҳукумати Ҷумҳурии Тоҷикистон муҳтарам Сахидод Раҳматуллозода, муҳтарам Фақерзода
Қадриддин Аббос Раиси ноҳияи Тоҷикобод, роҳбарон ва сохторҳои мақомоти иҷроияи
хокимияти давлатии ноҳия, раисон ва масъулини дастгоҳҳои ҷамоатҳо, рохбарони ташкилоту
корхонаҳо, роҳбарони сохторҳои кишоварзӣ, директорони муассисаҳои таълимӣ, раисони
деҳаҳо, имом-хатибони масҷидҳо, фаъолон, собиқадорони меҳнат баргузор гардид.
Вобаста ба рушди иҷтимоӣ-иқтисодии ноҳияи Тоҷикобод дар соли 2025 муовини якуми раиси
ноҳия Ҳасани Давлатхуҷа ҳисобот дод.
  Дар рафти маҷлис натиҷаҳои фаъолияти ноҳия дар соли 2025 баррасӣ гардида, фаъолияти
як қатор соҳаҳо бо ҳисоботи роҳбарони ташкилоту идораҳо натиҷагирӣ ва ҷиҳати дар соли
2026 ноил гардидан ба дастовардҳои дилхоҳ вазифадор гардиданд.
  Ҳамзамон Раиси Кумитаи забон ва истилоҳоти назди Ҳукумати Ҷумҳурии Тоҷикистон
муҳтарам Сахидод Раҳматуллозода барои ноил гардидан ба як қатор дастовардҳо ба
роҳбарияти ноҳия ва масъулин изҳори сипос намуда, натиҷаҳои фаъолияти ноҳияро дар соли
2025 қаноатбахш арзёби кард.
Раиси ноҳия муҳтарам Фақерзода Қадриддин Аббос оид ба масъалаҳои ҳалталаби сол ва
вазифаҳо барои соли 2026 суханрони намуда, ба масъулин бобати саривақт ва сифатнок
бартараф намудани камбудиҳои ҷойдошта ва ноил гардидани дастоварҳои хизматӣ дар
тамоми соҳаҳои хоҷагии ноҳич супоришҳои мушаххас доданд.
Вобаста ба масъалаҳои муҳокимагардида қарорҳои дахлдор қабул карда шуда, барои иҷро
пешниҳод карда шуданд.
Дар фарҷом Раиси ноҳияи Тоҷикобод муҳтарам Фақерзода Қадриддин Аббос бо медали
сарисинагии 30-солагии таъсисёбии Ҳизби халқии демократии Тоҷикистон, Сипосномаи
Кумитаи забон ва истилоҳоти назди Ҳукумати Ҷумҳурии Тоҷикистон ва як қатор фаъолон бо
Сипоснома ва Ифтихорномаҳои Кумитаи забон ва истилоҳоти назди Ҳукумати Ҷумҳурии
Тоҷикистон ва Мақомоти иҷроияи ҳокимияти давлатии ноҳия сарфароз гардиданд.
Ҳамчунин ғолиби ҷойи сеюми озмуни ҷумҳуриявии “Фуруғи субҳи доноӣ китоб аст” хонандаи
синфи 11-и муассисаи таҳсиломи миёнаи умумии рақами 11- ноҳия Сидиқова Рухшона ва
устоди Ӯ Ваҳҳобниё Суҳроб барои ноил гардидани дастоварди беназир дар минтақа бо
сипоснома ва туҳфаҳои пулӣ қадршиносӣ гардиданд.

Баҳодиҳии муҳтаво:     
Ҳоло баҳо надорад

